
MALTA

QORTI TA' L-APPELL

S.T.0. PRIM IMHALLEF
SILVIO CAMILLERI

ONOR. IMHALLEF
GIANNINO CARUANA DEMAJO

ONOR. IMHALLEF
NOEL CUSCHIERI

Seduta tat-28 ta' Settembru, 2012

Appell Civili Numru. 403/2005/1

Maria Sammut, Jason Sammut u b’digriet tal-4 ta’
April 2011, Dr. Simon Micallef Stafrace u P.L. Peter
Paul Sammut gew nominati bhala kuraturi deputati
biex jirraprezentaw lil Jason Sammut li hu assenti
minn Malta u Nathalie Sammut u b’digriet tal-4 ta’
Novembru 2011 Dr. Cedric Mifsud u P.L. Jean Pierre
Busuttil gew nominati kuraturi deputati biex
jirraprezentaw lil Nathalie Sammut li tinsab assenti
minn Malta
versus
L-Avukat Lorraine Conti li b’digriet tal-Qorti tad-19 ta’
Mejju 2005 giet ikkonfermata bhala Kuratur Deputat
biex tirraprezenta lill-assenti Nicholas Sammut bhala
direttur tas-soc¢jeta’ Flower Power Limited, lill-assenti

Pagna 1 minn 5
Qrati tal-Gustizzja



Kopja Informali ta' Sentenza

Michael Spiteri bhala direttur tas-socjeta’ Flower
Power Limited (C-9400); u b’digriet tat-2 ta’ Lulju 2008,
il-Qorti awtorizzat lill-Avukat Rachel Loporto
Montebello tassumi |-atti minflok |-Avukat Lorraine
Conti

1. Dan huwa appell minn digriet moghti fl-24 ta’ Gunju
2010 mill-Prim’Awla tal-Qorti Civili. Id-digriet appellat
huwa migjub verbatim hawn taht:

«ll-qorti:

«Rat ir-rikors ta’ Jason Sammut, Nathalie Sammut u
Maria Sammut datat 27 ta’ Gunju 2008 li, ghar-ragunijiet
hemm premessi, talbu lil din il-qorti sabiex joghgobha:
«Tirrestringi jew tipprojbixxi li I-proprijeta ta’ FPL', inkluzi I-
ishma fis-soéjeta MFPL? u I-villa maghrufa bhala Villa il-
Bajja gewwa Santa Maria Estate, il-Mellieha, tigi
amministrata u/jew tinbigh minghajr il-kunsens tar-
rikorrenti u/jew tintuza ghall-iskopijiet personali tad-
diretturi tal-istess socjeta;

«Tordna li Nicholas Sammut u Michael Spiteri, jew min
minnhom, jithehhew bhala direttur/i tal-kumpannija FPL
Limited;

«Tordna x-xoljiment immedijat tal-kumpannija FPL u
tipprovdi ghall-istral¢ eventwali taghha;

«Tordna li jinbdew proc¢eduri fisem FPL kontra Nicholas
Sammut u Michael Spiteri, fil-kwalita taghhom bhala
diretturi tas-soc¢jeta FPL u/jew bhala diretturi tas-socjeta
MFPL, talli ma gdewx id-dmirijiet taghhom ta’ diretturi ai
termini tal-artikolu 136A tal-Att dwar il-Kumpaniji u i
konsegwentement ikkawzaw danni lis-socjeta FPL biex il-
gorti tkun tista’ tillikwida u tikkundanna lil Nicholas
Sammut ihallas id-danni hekk likwidati lil FPL u tordna li
Nicholas Sammut jittrasferixxi lil FPL 57,922 (sebgha u
hamsin elf disah mija u tnejn u ghoxrin) sehem ordinarju
bl-istess kundizzjonijiet li hu abbuzivament xtara dawk |-
ishma flok offriehom lil FPL;

«Taghti dawk il-provvedimenti necessarji biex tirregola t-
tmexxija tal-kumpannija FPL inkluz dawk il-provvedimenti

! Flower Power Limited.

2 Mediterranean Flower Products Limited.

provvizorji, xierga u/jew necessarji biex, pendente l-istral¢,
tirregola t-tmexxija tal-affarijiet tal-kumpannija FPL;

«Rat ir-risposta tal-Avukat Lorraine Conti nomine fejn din
opponiet ghal dawn it-talbiet ghar-ragunijiet moghtija fl-
Istess risposta:

«Peress illi ma nghatat lill-qorti ebda raguni valida ghalfejn
m’ghandhiex tilga’ t-talbiet stante li I-ishma de quo
effettivament jappartjenu lir-rikorrenti fil-kwoti indikati.
«ll-qgorti tilga' t-talbiet kollha kif dedotti.

«L-ispejjez jibqghu rizervati ghall-gudizzju finali»

2. ll-fatti relevanti sehhew hekk:

I B'rikors tas-27 ta’ April 2005 — li bih inbdew il-
proceduri tallum — ir-rikorrenti ghar-ragunijiet imfissra fir-
rikors ghamlu t-talbiet li jissemmew fid-digriet appellat.

. B’rikors iehor tas-27 ta’ Gunju 2008° ir-rikorrenti,
wara li fissru li huma I-werrieta ta’ George Sammut, li kellu
ishma fis-soc¢jeta Flower Power Limited, talbu illi |-qorti
tordna illi jsir dak kollu mehtie§ sabiex |-ishma ta’ George
Sammut jigu trasferiti lilhom u registrati fisimhom.

i, FI-24 ta’ Gunju 2010 inghata d-digriet appellat.

V. B'rikors tat-2 ta’ Lulju 2010 I-intimati talbu i
jithallew jappellaw mid-digriet tal-24 ta’ Gunju 2010 taht |-
art. 229(3) tal-Kodi¢i ta’ Organizzazzjoni u Procedura
Civili.

V. B’dikriet tad-19 ta’ April 2012 |-ewel qorti ¢ahdet ir-
rikors tat-2 ta’ Lulju 2010 wara li gieset “in-natura tal-
proceduri li fihom gie moghti I-istess digriet, li huma
proceduri a tenur tal-art. 402, Kap. 386 tal-Ligijiet ta’
Malta, u t-tul li diga hadu dawn il-pro¢eduri”.

Vi. B’rikors tal-14 ta’ Lulju 2010 I-intimati ressqu
quddiem din il-gorti dan l-appell mid-digriet tal-24 ta’
Gunju 2010.

3. L-aggraviji tal-intimati appellanti huma essenzjalment
tnejn:

4. L-ewwel aggravju huwa illi, jekk id-digriet appellat
jitgies li nghata fuq ir-rikors tas-27 ta’ April 2005 (dak i t-
talbiet maghmula fih gew riprodotti fid-digriet), mela
effettivament huwa sentenza fil-meritu |i nghata fin-
nuggas ta’ prova tal-premessi li fughom huma msejsa t-

3 Fol. 228 tal-atti tal-ewwel qgorti.

talbiet u bla ma nstemghu x-xiehda tal-intimati appellanti,
bi ksur tal-jedd ta’ difiza taghhom.

5. It-tieni aggravju huwa illi, jekk id-digriet appellat
jitgies li nghata fuq ir-rikors tas-27 ta’ Gunju 2008 (dak
b’talba ghat-trasferiment ta’ ishma lir-rikorrenti), id-digriet
inghata hazin billi t-talba ma kienx messha saret fil-
proceduri tallum izda fi pro¢eduri ad hoc.

6. Ir-rikorrenti wiegbu fl-4 ta’ Awissu 2010. Ressqu
tliet eccezzjonijiet preliminari:

I illi l-appell ma setax isir, u ma jiswiex, ghax id-
digriet tal-24 ta’ Gunju 2010 inghata taht I-art. 402(3) tal-
Att dwar il-Kumpanniji [Kap. 386] u ma jinghatax appell
minn digriet bhal dak;

. illi l-occhio tar-rikors tal-appell sar hazin, ghax
jidher l-isem ta’ Michael Spiteri bhala direttur tas-socjeta
Flower Power Limited meta d-direttur jismu Michael
Sammut — wara li saret korrezzjoni fl-occhio b’digriet tal-
14 ta’ Mejju 2012 din |-ec¢¢ezzjoni ma baqghetx relevanti;
u

Iii. l-appell ma jiswiex ukoll ghax ma tharisx dak li jrid
l-art. 229 tal-Kodiéi ta’ Organizzazzjoni u Procedura Civili.
7. Fil-meritu, ir-rikorrenti osservaw illi d-digriet huwa
korrett u ghandu jigi konfermat.

8. ll-qorti tosserva illi, ghalkemm fid-digriet appellat
jinghad illi I-gorti rat ir-rikors tas-27 ta’ Gunju 2008, it-
talbiet li d-digriet ighid li saru f'dak ir-rikors ma humiex it-
talbiet li effettivament saru f'dak ir-rikors. Barra minn
hekk, il-motivazzjoni moghtija — illi “l-ishma de quo
effettivament jappartjenu lir-rikorrenti fil-kwoti indikati” —
ma ghandha ebda relevanza ghat-talbiet imsemmija fid-
digriet u non sequitur.

9. Jidher ¢ar ghalhekk illi hemm ksur tal-art. 218 tal-
Kodi¢i ta’ Organizzazzjoni u Proéedura Civili, Ii jrid il
fdigriet “ghandhom qabel xejn jinghataw ir-ragunijiet i
fughom il-qorti tkun ibbazat id-decizjoni taghha” u
riferenza ghat-talbiet tal-attur: jidher ictu oculi illi saret
riferenza ghal talbiet ohra, mhux dawk li dwarhom kellha
tipprevdi l-ewwel qorti, u r-ragunijiet moghtija ma
ghandhom xjagsmu xejn mat-talbiet u ghalhekk,
effettivament, dwar dawn it-talbiet ma nghatawx ragunijiet.
10. Dan il-ksur tal-art. 218 igib mieghu nullita tant I-art.
789(1)(¢) tal-Kodi¢i ta’ Organizzazzjoni u Proéedura Civili,

billi hemm vjolazzjoni tal-forma mehtiega mil-ligi, ukoll jekk
mhux taht piena ta’ nullita, u din il-vjolazzjoni gabet, mhux
biss lill-parti li talbet in-nullita izda wkoll lill-parti I-ohra,
pregudizzju illi ma jistax jissewwa xort’'ohra hlief billi I-att
jigi annullat, ghax minn qari tad-digriet ma tistax tghid jekk
it-talbiet li ntlagghu humiex dawk tar-rikors tas-27 ta’ April
2005 jew dawk tar-rikors tat-27 ta’ Gunju 2008.

11. Langas ma huma ta’ ostakolu ghal dan l-appell I-
eccezzjonijiet preliminari mressga mir-rikorrenti: id-digriet
appellat la jista’ jitgies bhala moghti tant I-art. 402(3) tal-
Att dwar il-Kumpanniji, u langas jista’ jitgies bhala moghti
tant l-art. 229 tal-Kodic¢i ta’ Organizzazzjoni u Proc¢edura
Civili, u ghalhekk l-oggezzjonijiet imsejsa fuq dawk id-
dispozizzjonijiet tal-ligi ma jolgtux I-appell.

12. Billi ghalhekk, fil-fehma tal-qorti, id-digriet appellat
huwa radikalment null, gieghda tilga’ |-appell, thassar id-
digriet u tibghat l-atti lura lill-ewwel qorti sabiex, wara li din
tipprovdi b’harsien shih tal-ligi fuq ir-rikors tas-27 ta’ Gunju
2008, jitkompla s-smigh tal-kawza.

13. Billi dan l-episodju nqala’ b’konsegwenza ta’ nugqas
tal-ewwel qorti, l-ispejjez ghandhom jibqghhu bla taxxa
bejn il-partijiet.

< Sentenza Finali >

